
Yingkana mungana, jamalu bulangki nananyina yajina
barrawuyabarrawuyana, niji Kayina, baki jarrba yali
kunyba mama bulangi. Marda ngardanganja nangangi
Jisuskanyi, jarrba nyuli mama nanaba bulangi.




Jisus marda nanganginmuku kandimuku, jungku yali
nanaba. Jarrba yali mama marda. Jarrba yali mama,
baki ngaraba yali marda ngarrki krayibkanyi.




Kamu barri, yall ngaraba bukamba ngarrki krayibkanyi.
Jali bukamba nanda ngarrki, baki ngardanganja
Jisuskanyi yanyba nyuli nangangi Jisuskanyi. Nayi nyuli
yanyba, “Mikuyaji ngarrkinyi krayibkanyi. Mikuyaji.
Bukamba yali.” Barriwa.




Ngala nyuli karu yalunya wakiwarrmuku
ngardanganjawanyi Jisuskanyi. Yanyba nyuli yalungi,
“Yabimbakiyl nanda, karu jalija narrinya yabimbikanyi.
Yabimbakiyl nanda, yanyba jalija nyulu. Barriwa.”




Baki yanybayi Jisus yalungi
wakiwarrayngka. Karu nyuli yalunya,
“Wudumbakiyi yalunya kaja lujuluju baki
kularrijpakiyi wabuda. Kularrijba janarri

wabuda.” Ngayangayijba yali nanda
jangkurr Jisuskanyi.

Wudumba yali wabuda, kularrijba yali
nanda wabuda walbinyi. Baki karu nyuli
yalunya Jisuswanyi, “Wudumbakiyi kudiya
wabuda lujulujunanyi. Wudumbakiyi

wabuda, baki kuyukiyli nanda wabuda
mambukarri.”

“Wajba janarri nanda mambuka wabudanyi
lujulujunanyi. Barriwa.” Ngayangayijba vall
Jisuskanyi. Kuyu yali nanda wabuda
mambukarri. Barriwa.

Marrimbayi nanda wabuda mambukawanyi, wajba jali
wakiwarranyi. Marrimba nyuli, baki balanjayi. Ngala
miku nanda wabuda. Miku.

Waluwa nyuli wabuda,
ngala yangkalamba nangki

ngarrki krayibkanyi. Miku /72—
nyuliya jingkijba nanda &) \<
ngarrki krayibkanyi D
mambukawanyl. _—
Miku nyuliya vo
jingkijba, ngala

wakiwarranyi, )

Nanda mambuku jilajbayl nangandurri buyingkingkurri
nawinganjarri. Ngamu kilimbayi kunyba ngarrki kamunyi

nawinganjawanyi. Baki
yanybayil nangangi,
“Yingkamukunyi, waluku ) -‘\

yalunjalu wajba kunybay T (T
ngarrkinyi krayibkanyi.” c\\g




“Waluku nanda kunyba ngarrki, ngala bayngkani wajba
yalunjalu yingkanyi ngarrkinyi jala miku kunyba. Ngala
ninji barri miku. Bayngkani

ninji wajba nurrunya a
nanginkanyi kunybanyi 7 T
ngarrkinyi. Ninji barri g % \
kunyba nganinyi. ’ \(
Kunyba ninji.” =




Nani yabimbayi walkurra yaji ngiruka Jisuswanyi.
Jalannga nyuli yabimba ngiruka yaiji
nananyina yajina Kayina. ’ll-n

Jingkijba yali, nyuli walkurra mambuka, yabimbangangi
nyull nanda ngiruka yaji ngarrkinyi

krayibkanyi. Nanamukunyi ——

Baku barri jilajbayi Jisus nanganginkurri barndarri
Bidanyi. Ngankijba nyuli kalawunyi barrawuna baki
najba nyuli bardibardi jalyuna. Nanda bardibardi nyuli
ngunyarringanja nangangi Bidanyi.
Lunji nyuli kudanyu barri.
Ngarrangarra
nyuli mankanyi.




Marrimbayi bardibardi marni Jisuswanyi, baki
yinarramba kunybijbayl mankanyi nanda bardibardi.
Mardumardu mankanyi. Walajba nyuli, baki wudumbayi
mama yalungi. Barriwa.




Ngabungaburri barri, ngala nyulu bijal mungarri yaji,
baki kuyu yalunjali nangandurri Jisusyurri. Kajamuku jali
yalu lunji, baki kajamuku _

jali yalu wuwarryudi, e
yalunjali kuyu
nangandurri Jisusyurri,
ngala nyulu bijal
mungairri yaji.




Baki bukambiju jali yalu jungku nananyina
yajina, yali jilajpba nanankurri
barrawurri jali jungku _

Jisus. Kajamuku, -
wirdikudukudumuku
yali jilajba nanankurri,
baki karrinja

yall danbina.




Baki kunymambayi yalunya Jisuswanyi. Kunymamba
nyull bukambiju jali yalu lunji. Jakajba nyuli wuwarr
yalunbunanyi mankanyinanyi. Baki kardamba nyuli
wuwarr yanybikanyi. Jingkijba yali Jisus
wuwarrmukunyi, baki nanankardi nyuli kardamba
yalunya yanybikanyi. Barriwa.

Yingkamuku yali jilajba nangandurri Jisusyurri. Kuyu yall
nganinyi kujarrawanyi baki kujarrawanyi. Nanda
nganinyi nyuli lunji. Miku nangkiyanyi ngirringirrimba
nangangi mankanyi.

Kuluka nyuli yurrngumba jalyuna. Marrimba yali
nangangi jalyu, baki kuyu yali nanda nganinyi
nangandurri Jisusyurri.

( )56
r)
o,
—_—
—




Kajamuku yali karrinja danbina ‘... V/’/
barrawuna, baki walbinyi nanda barrawu ..

nyuli. Baki nanankardi barri miku yaliyi ~
ngankijba. Miku yaliyi kuyu nanda nganinyi .‘
nangandurri Jisusyurri. Kajamuku yali .~
kalawuyngkurru X ‘.
parrawuna, baki




Ngala nanamuku jali yalu kuyu nand V/’/

nganinyi, kirrijba yali kingkarri yundu ...
nananyina barrawuna. Kirrijba ~
yali kingkarri, baki jungku .‘

yali yundukula barrawuna. .

Bardawamba yali nanda barrawu ‘!.. V/'/
\

yundu. Kijijba yali kujarra baki kujarra
kurul jalyuna. Baki manjijba ~

yall nanda nganinyi wayka .~
kurulyudinyi. Manjijba yali

ﬂiﬁkﬁﬁrgfﬁéﬂ ,& \ /
A
4@@

Jisusnyina.
L,
2o
5 S
.&?\‘Jr VO T

29
)

W (@‘
® )
(9

e




Najbayi yalunya Jisuswanyi, baki jingkijba nyuli yalunya,
nanda nganinyi jali lunji, baki
nanamuku jali yalu kuyu

nganinyl. Jingkijba nyul
yalunya, mankumanku <P
yalungki nangangi @’.@
Jisuskanyi, yuku

nyulu kunymamba

nanda nganinyi jala

nyulu lunji. Yuku

nyulu kunymamba

nangangi mankanyi.

Baki yanybayi Jisus \
nganiyngkanyi jali
junji, “Ngaki kandi.” —~




“*Jangayu manjamanjamba nanda balki jali ninji
yabimba.” “Ngayu karungka
ninya. Walajbakiyi

waykalinya. Walajbakiyi.

Baki mukulmbakiyi <P

nganyi jalyu, baki @ .@
wijbakiyi

nganyinkurri

barndarri.”

Ngankijba yali muwardana, Jisus baki nhanganginmuku
kandimuku. Barlba yali karrurrinybarri
kanjana, muwardayudi.

Warrmbayi yunkurrwanyi

kudanyu karrina.
Lakululumbayi
yunkurrwanyi wabuda,
baki walajbayi juju
kingkarri lakululu.




Ngankijbayi wabuda kalawuyngkurru muwardana, baki
ngurrulijbawall nanda muwarda.
Ngala kulukayi Jisus muwardana.
Kuluka nyuli jali warrmba
yunkurrwanyi karrina.
Ngankijbayl wabuda
kalawuyngkurru muwardana,
ngala nyuli yuwajiwa

kuluka kalawuyngkurru. ﬁj




Jananganjayi yalunya Jisuswanyi, “Wanyingkanyi narri
marrala. Wanyingkanyi. Miku kuna nganarriyi jingkijba,
jangayu lalanba narrinya. Jalimi nganarri kudanyu
jingkijba, baki miku narriyi marrala.” Baki walajbayi
Jisus. Walajba nyuli, baki kudanyu é/;f;;;;)
yanybayi yunkurranyi marda
kanjanyi. Jirrinyba nyuli
yunkurr marda kanja
jungunkanyi kardarda.

Baki kanangurrijbayi

yaji, marda yunkurr marda
lakululu. Ngala manmala yal
nanganginmuku kandimuku. —




Manmala yali kudanyu barri, baki yanyba yalungki,
“Nayinda Jisus, ngiruka nyulu, walkurra. Kardijbay!

yunkurr marda lakululu jali nyulu jirrinyba yalunya.
Walkurra nyulu.” Nani barri yalungki

yanyba nangangi. Barriwa. éé;;;;)




Marukangka Kud muwa kudanyu barri
bukambijuyngka, nganinyimukuyngka,
jibarrimukuyngka, bayamukuyngka.
Manjijbayl nangangi Jandanyi
Kudwanyi, marukangkangangi
nyulu muwa bukambijuyngka.

Ngala nanda jala jungku kunyba
yurrngumba, jala kuyu nangangi jangkurr
jJandayngkanyi, janyulu wankijba
yurrngumba. Jalija nangka janyba,
baki mili wankijbaja, janyulu
jungku wanka kingkarri
Kudnyina.

Hebrews 9:27 Bukambiju ngambala wandijiyana,
jangambalaka janyba barndaykamba barri. Jangambalaka
janyba, baki janyulu karrinjarrijpa ngambalanya walu
nangandu Kudwanyi. Baki janyulu yanyba nanankanyi

yajinyi jali ngambala yabimba wabula barri. Baki janyulu |
yanyba manjiykanyi ngambalanya, kudiya kingkarri
nangandurri, baki kudiya wayka jangurri. Yi. Jangambalaka }—
janyba barndaykamba barri. —

Ephesians 2:8,9 Yarrijbayl ngambalanya Kudwanyi —
nanganginmuku jandanyimuku marukangkangangi nyulu [—
muwa ngambalangi. Miku nyuliyanyi yarrijba ngambalanya
nanganginmuku jandanyimuku jungkungangi ngambal
kunyba nangangi, yabimbangangi ngambali kunyba yaiji
nangangi.




Miku nanankardi nyuli yarrijpa ngambalanya
nanganginmuku jandanyimuku. Marda ngambalakimi miku
barrarrakijba, baki karu yalunya, ngambala walkurramuku,

baki nanankardi yarrijpayi ngambalanya nanganginmuku

jandanyimuku Kudwanyi. Marda ngambalakimi miku

barrarrakijba, baki karunkanyi yalunya nani barri. Ngala
nyuli yarrijpa ngambalanya nanganginmuku jandanyimuku, |
nulijpangangi nyuli yabimbikanyi kunyba yaji ngambalangi, |—
baki nyulu marrimbaka ngambalanya mardarda -
yurrngumba barri. Miku ngambalakiyi marrimba mardarda |—
yurrngumba. Ngawamba Kudwanyi, nyulu marrimbaka  p—
ngambalanya mardarda yurrngumba jala ngambala kuyu —
nangangi jangkurr Jisus Krayiskanyi. —




John 3:16,17 Marukangka Kud muwa kudanyu barri —
bukambijuyngka, nganinyimukuyngka, jibarrimukuyngka, p—
bayamukuyngka. Manjijbayi nangangi Jandanyi Kudwanyi, —
marukangkangangi nyulu muwa bukambijuyngka. Ngala [
nanda jala jungku kunyba yurrngumba, jala kuyu nangangi [
jangkurr jandayngkanyi, janyulu wankijba yurrngumba. '
Jalija nangka janyba, baki mili wankijbaja, janyulu jungku
wanka kingkarri Kudnyina. Manjijbayi Kudwanyi nangangi
Jandanyi Jisus. Manjijbayi Jisus Kudwanyi, miku muningka
karunkanyi yalunya yalu balki kudanyu, miku jayalu jungku
yurrngumba nangandu Kudnyina. Miku nanankardi
manjijbayi Jisus Kudwanyi. Ngala manjijba nyuli Jisus,
nyulu karunkanyi yalunya Kudkanyi, karunkanyi yalunya, |
marukangka muwa yalungi Kud kudanyu. |




Manjijbayi Jisus Kudwanyi nyulu karunkanyi yalunya, jalija
yalu jungku kunyba, jalija yalu kuyu nangangi jangkurr,
waluwa jayalungka janyba, baki mili jayalu walajba. Jayalu
jungku wanka kingkarri nangandu.

1 John 5:11-13 Baki nayi ngambala jingkijba barri,
Kudwanyi nyulu wankamba ngambalanya yurrngumba. | _
Nanijba ngambala jungku wankan nayiba jambana, |
ngambala nanganginmuku jandanyimuku. Yurrngumba |—
ngambala nanganginmuku jandanyimuku, nanijba baki  }—
baku barri. Bayngkani jalija ngambalaka janyba, baki mili  p—
jangambala jungku wanka nangandu kingkarri Kudnyina, —
baki yuwaji jangambala nanganginmuku jandanyimuku. [




Nani barri nanijba baki baku yurrngumba ngambalaja —
nangangimuku jandanyimuku, jaliyi ngambala kuyu —
nangangi jangkurr Jisus Krayiskanyi. Jaliyi ngambala kuyu [
nangangi jangkurr Jisus Krayiskanyi, jallyi ngambala -
durrijba Jisus Krayis yurrngumba, baki jangambala wanka
jungku nangandu yurrngumba. Ngala jaliyl miku

ngambalimi durrijba Jisus Krayis, nhanda Jandanyi
Kudkanyi, baki miku ngambaliyi jungku wanka nangandu

yurrngumba. Miku. Miku ngambaliyi wanka jungku
nangandu yurrngumba. Barriwa. Ngayu karungka narrinya
nanganginkanyi jangkurranyi Jisus Krayiskanyi. Jaliyl narri
jingkijba Jisus Krayis, nyulu Jandanyi Kudkanyi, jaliyi narri |
Kuyu nangangi jangkurr, baki narri jingkijba, janarri jungku |—
wanka yurrngumba barri. —

